
REPUBLIKA E SHQIPERISE

V E N D I M

PËR 
NDREQJEN E GABIMIT MATERIAL NË 
VENDIMIN NR. 491, DATË 28.05.2013
 “PËR MIRATIMIN E SASISË SË FLETËVE TË VOTIMIT QË DO TË PRODHOHEN PËR ÇDO QENDËR VOTIMI, PËR ZGJEDHJET PËR KUVENDIN TË DATËS 23 QERSHOR 2013”

Komisioni Qendror i Zgjedhjeve në mbledhjen e datës 05.06.2013, me pjesëmarrjen e:
Lefterije
LUZI (LLESHI)-

Kryetare

Hysen

OSMANAJ-


Anëtar 
Klement
ZGURI-


Anëtar                           

Vera

SHTJEFNI-


Anëtare

Shqyrtoi çështjen me 

OBJEKT: 
Për ndreqjen e gabimit material në Vendimin nr. 491, datë 28.05.2013 “Për miratimin e sasisë së fletëve të votimit që do të prodhohen për çdo qendër votimi, për zgjedhjet për Kuvendin të datës 23 Qershor 2013”. 

BAZË LIGJORE: 
Neni 23, pikat 1, germa “a”, neni 97, pika 4, dhe neni 99, pika 1, germa “a”, të ligjit nr.10019, datë 29.12.2008 “Kodi Zgjedhor i Republikës së Shqipërisë”, i ndryshuar, neni 129 i Kodit të Procedurave Administrative. 

KQZ pasi shqyrtoi dokumentacionin e paraqitur dhe dëgjoi diskutimet e përfaqësuesve të partive politike, 
VËREN

Komisioni Qendror i Zgjedhjeve, në mbështetje të nenit 23, pika 1, germa “a”, nenit 97, pika 4, dhe nenit 99, pika 1, germa “a”, të ligjit nr.10019, datë 29.12.2008 “Kodi Zgjedhor i Republikës së Shqipërisë”, i ndryshuar, me vendimin nr. 491, datë 28.05.2013, miratoi sasinë e fletëve të votimit që do të prodhohen për çdo qendër votimi për Zgjedhjet për Kuvendin të datës 23.06.2013.

Partia Socialiste e Shqipërisë, nëpërmjet përfaqësuesit të saj në KQZ, i është drejtuar KQZ-së me një kërkesë, administruar me nr. 5091 prot., datë 3.06.2013, duke kërkuar “një ndryshim të Vendimit të KQZ-së për caktimin e fletëve të votimit për çdo QV”.

Në analizë të përmbajtjes së kërkesës së paraqitur, rezulton se ky subjekt zgjedhor i parashtron këtë kërkesë KQZ-së, mbi bazën e verifikimit të kryer prej tij për të 89 KZAZ-të, duke krahasuar tabelën e miratuar nga KQZ-ja me listën e zgjedhësve dërguar nga Kryetarët e Njësive të Qeverisjes Vendore në KZAZ, për të cilin shprehet se kanë rezultuar probleme, për të cilat ky subjekt zgjedhor kërkon ndërhyrjen e KQZ-së. Problematikat që referohen në këtë kërkesë janë si më poshtë:
· Në 46 ZAZ egzistojnë diferenca ndërmjet numrit të zgjedhësve për të cilat KQZ  ka porositur sasinë e fletëve të votimit për çdo QV me numrin e zgjedhësve në listat e zgjedhësve dërguar nga kryetarët e njësive të qeverisjes vendore në KZAZ.

· QV nr. 4437 të ZAZ 85, Bashkia Vlorë, mungon te lista e vendimit të KQZ-së (mbi 500 zgjedhës në 2011). Mendojmë që duhet të porositen fletët e votimit në shtypshkronjë, pasi të marrë vendimn KQZ.

· 5 QV-të më nr.4456, 4458 dhe 4459 (bashkë me “fraksionet”) në bazë të V të Vendimit të Kolegjit Zgjedhor për caktimin e ZAZ-ve janë te ZAZ 83 por në Vendimin e KQZ gabimisht janë vendosur te ZAZ 84. Mendojmë që kjo gjë duhet rregulluar në vendim të KQZ-së dhe shtypshkronjë.

· 493 QV të materialit të KQZ-së kanë diferenca nga -100 deri + 63 zgjedhës me listat që disponojnë KZAZ-të; nga të cilat 18 QV nga -10 deri -100 dhe 10 QV nga 10 deri 63 zgjedhës.

Pas shqyrtimit të kërkesës, problematikave të parashtruara në të, në vështrim të krahasuar me vendimin nr. 491, datë 28.05.2013, lidhjen 1 të tij, listat e zgjedhësve të administruara nga KQZ, dërguar nga Kryetarët e Njësive të Qeverisjes Vendore, dhe për raste të mospërmbushjes së këtij detyrimimi ligjor nga ana e tyre, referimit tek listat e zgjedhësve dërguar nga Ministria e Brendshme, rezulton se:
- Së pari, për 202 QV, në tabelën b/lidhur materialit, pasqyrohen diferenca ndërmjet  numrit të zgjedhësve në listat e zgjedhësve të KZAZ dhe numrit të zgjedhësve sipas vendimit të KQZ, por nuk pasqyrohen në kolonat respektive numri i zgjedhësve sipas listës së KZAZ dhe numri i zgjedhësve sipas vendimit të KQZ. Në kushtet e mungesës të pasqyrimit të shifrave KZAZ-KQZ, krahasimi i të cilave është baza për të pretenduar egzistencën apo jo të problematikës, nuk kuptohet si është përllogaritur diferenca e pretenduar, dhe për më tej nuk mund të analizohet dhe verifikohet pretendimi i paraqitur. 

· Së dyti, KQZ, si organi më i lartë i përhershëm, i ngarkuar nga ligji për organizmin dhe menazhimin e zgjedhjeve, duke ndjekur procesin parazgjedhor për zgjedhjet e 23.06.2013, në dinamikë, dhe jo vetem ngushtësisht në përmbushje të detyrimeve ligjore, ka patur kontakte në vijimësi me KZAZ, edhe pas përfundimit të afatit ligjor për shpalljen e listave të zgjedhësve,  me qëllim evidentimin dhe zgjidhjen e problematikave të mundshme. Në këtë kuadër, KQZ disponon në vijimësi informacione të përditësuara nga KZAZ sa i përket numrit të zgjedhësve. Ky dokumentacion, ndihmon për shqyrtimin e disa prej  pretendimeve të parashtruara, duke vërtetuar njëherazi saktësinë e vendimit të KQZ. Konkretisht:  
1. Për 3 QV e Komunës Koplik, 0049/1, 0049/2, 0049/3, nuk rezulton e saktë e dhëna e referuar për numrin e zgjedhësve sipas KZAZ. Referuar shkresës së Kryetarit të BAshkisë Koplik, administruar nr. 4288, datë 16.05.2013, nëpërmjet së cilës është dërguar dhe numri i zgjedhësve për çdo QV, rezulton se numri i zgjedhësve është saktësisht ashtu siç pasqyrohet në lidhjen e vendimit të KQZ-së. Pra nuk ka bazë pretendimi për diferenca. Për QV 0034, Komuna Kastrat, pretendohet diferenca prej 100 zgjedhësish. Në bazë të dokumentacionit të administruar nga KQZ, ardhur nga KZAZ 1, po ashtu dhe nga Zyra e Gjendjes Civile, rezulton se numri i zgjedhësve është saktësisht sa ai që figuron në lidhjen e vendimit të KQZ.

2. Për 8 QV e Bashkisë Bajram Curri, ZAZ nr. 9, në bazë të të dhënave të dërguara nga Kryetari i Bashkisë, po ashtu dhe nga Zyra e Gjendjes Civile të kësaj Bashkie, numri i zgjedhësve për sejcilën nga këto tetë QV është saktësisht aq sa pasqyrohet në lidhjen e vendimit të KQZ-së.

3. Për 6 QV e Komunës Fierzë-Tropojë, ZAZ nr. 9, në bazë të të dhënave të dërguara nga Kryetari i Komunës, numri i zgjedhësve për sejcilën nga këto gjashtë QV është saktësisht aq sa pasqyrohet në lidhjen e vendimit të KQZ-së. 

4. Për 10 QV e Komunës Tropojë-Fshat, ZAZ nr. 9, në bazë të të dhënave të dërguara nga Kryetari i Komunës, numri i zgjedhësve për sejcilën nga këto dhjetë QV është saktësisht aq sa pasqyrohet në lidhjen e vendimit të KQZ-së.

5. Për 6 QV e Komunës Sllovë, ZAZ nr. 18, në bazë të informacionit të Kryetarit të Komunës, nr. 4579, datë 20.05.2013, numri i zgjedhësve për çdo QV përputhet me numrin e pasqyruar në lidhjen 1 të vendimit të KQZ. Në tabelën b/lidhur kërkesës së paraqitur, rezulton se për të 6 QV e kësaj Komune, numri i zgjedhësve në referim të vendimit të KQZ është i pasaktë. 

6. Për 7 QV e Komunës Kala e Dodës, ZAZ nr. 18, në bazë të të dhënave të dërguara nga KZAZ, numri i zgjedhësve për sejcilën nga këto shtatë QV është saktësisht aq sa pasqyrohet në lidhjen e vendimit të KQZ-së. Në tabelën b/lidhur kërkesës së paraqitur, rezulton se për të 7 QV e kësaj Komune, numri i zgjedhësve në referim të vendimit të KQZ është i pasaktë. 

7. Për 2 QV e Komunës Kodër Thumanë, ZAZ nr. 19, në bazë të informacionit të Kryetarit të Komunës, nr. 4564, datë 20.05.2013, si dhe Zyrës së Gjendjes Civile të kësaj komune, numri i zgjedhësve për çdo QV përputhet me numrin e pasqyruar në lidhjen 1 të vendimit të KQZ. 

8. Për QV 2586, Komuna Rrasë, Elbasan, ZAZ nr. 45, në bazë të informacionit të Kryetarit të Komunës, nr. 4298, datë 16.05.2013, numri i zgjedhësve për çdo QV përputhet me numrin e pasqyruar në lidhjen 1 të vendimit të KQZ. Në tabelën b/lidhur kërkesës së paraqitur, rezulton se për këtë QV, numri i zgjedhësve në referim të vendimit të KQZ është i pasaktë. 

9. Për 4 QV e Komunës Lekbibaj, për QV 0492, sërish evidentohet se numri i zgjedhësve në referim të lidhjes së vendimit të KQZ është i gabuar. Për QV e kësaj Komune, ashtu sikundër është analizuar në mbledhjen e KQZ, për miratimin e vendimit nr. 491, datë 28.05.2013, KQZ nuk ka administruar të dhëna nga Kryetari i Komunës. Në këto kushte, në referim të normave ligjore, KQZ u bazua në informacionin e dërguar nga Ministria e Brendëshme, i cili i është dërguar dhe KZAZ, në kushtet e mospërmbushjes së detyrës nga Kryetari i Komunës. Referimi për KZAZ i numrit të ndryshëm të zgjedhësve për këto QV, është i pakuptimtë.
Për sa më sipër, pretendimet për diferenca për 47 QV që i përkasin ZAZ të ndryshme, janë të pabazuara, pasi provohet me dokumentacionin e administruar saktësia e numrit të zgjedhësve të pasqyruar në lidhjen 1 të vendimit të KQZ. Sikundër u analizua, në disa raste, diferenca pretendohet duke referuar gabim numrin e zgjedhësve sipas lidhjes 1 të vendimit të KQZ.  
· Së treti, evidentohen në tabelën b/lidhur kërkesës pasqyrimi i 5 QV të cilat nuk pasqyrohen si QV në lidhjen e vendimit nr. 491, datë 28.05.2013, pasi nuk janë ekzistente. Konkretisht, QV-të 35531, 1219, 1225, 3412, 8361, nuk ekzistojnë në data baz  
- Së katërti, për problemet e evidentuara për disa QV të ZAZ 83, 84, 85, që i përkasin Bashkisë Vlorë, konstatohet gabim material tek vendimi i KQZ nr. 491, datë 28.05.2013, i KQZ-së. Konkretisht QV me nr. 4473, është e listuar si përkatësi e ZAZ me nr.84. Nuk është i vërtetë pretendimi që ajo mungon në lidhjen e vendimit të KQZ. Ky gabim teknik, i gjeneruar gjatë realizimit teknik të hedhjes së të dhënave në program, është i natyrës materiale dhe KQZ në bazë të përcaktimeve të KPrA, ka autoritetin ta korigjojë e saktësojë atë.

Sa i përket konstatimit për QV-të  me nr 4456, 44561, 4458, 44581, 4459,44591, pretendimi qëndron pasi në lidhjen e vendimit të KQZ ato figurojnë tek ZAZ 84. Edhe ky konstatim i këtij gabimi material do të korrigjohet, duke saktësuar se këto QV i përkasin ZAZ nr. 83  

Në përfundim të analizës krahasuese të pretendimeve të parashtruara, me vendimin nr. 491, datë 28.05.2013, lidhjen 1 të tij, si dhe dokumentacionit të administruar nga KZAZ dhe njësitë e Qeverisjes Vendore, rezulton se pretendimet qëndrojnë vetëm për 7 QV, të cilat për shkak të gabimeve të gjeneruar gjatë realizimit teknik të procesit,  janë listuar në ZAZ jo respektive. Këto gabime   materiale në shprehjen e vullnetit të organit administrativ, mund të korrigjohen në çdo kohë nga KQZ, si organi që gëzon këtë të drejtë. 
Komisioni Qendror i Zgjedhjeve, bazuar në përcaktimet e nenit 129 të KprA, mund të korrigjojë gabimet materiale të evidentuara në vendimin nr. 491, datë 28.05.2013,  duke i bërë këtyre korrigjimeve po atë publicitet që i është bërë dhe aktit i cili korrigjohet. 

Gjithashtu, kompania sllovene që do të prodhojë fletët e votimit, ka referuar problematikë për QV me numër 184510, Njësia Bashkiake nr. 5, KZAZ 34. Kjo konsiston në faktin se sistemi nuk pranon këtë numërtim gjashtë shifror. 

Po kështu, dhe Udhëzimi i KQZ nr. 6, datë 23.03.2009 “Për numërtimin e Zonave të Qendrave të Votimit në Mënyrë Unike, në shkallë vendi” është përcaktuar se si shifër e fundit për çdo QV me fraksion do të përdoren numrat rendorë nga 1 në 9. KQZ në mbledhjen e datës 28.05.2013, gjatë diskutimeve për miratimin e vendimit 491, e diskutoi këtë problematikë të QV 184510, duke propozuar që për këtë QV shifra fundore 10 të shkruhet me shifër romake “X”. Realizimi në këtë mënyrë i numërtimit të kësaj QV zgjidh problematikën e referuar nga kompania, duke mundësuar prodhimin e saj, tashmë me numërtim pesë shifror. 

Ky problem, dhe mundësitë e zgjidhjes së tij, iu komunikuan shkresërisht edhe Kryetares së Njësisë Bashkiake nr. 5, znj. Jeta Seitaj, e cila me shkresën nr. 5018/1, datë 31.05.2013, shprehu dakortësinë e saj për kryerjen e ndryshimit të numrit fundor  10 të QV 184510 në shifër romake “X”. 
PËR KËTO ARSYE
Komisioni Qendror i Zgjedhjeve, bazuar në nenin 23, pika 1, germa “a” neni 97, pika 4, dhe neni 99, pika 1, germa “a”, të ligjit nr.10019, datë 29.12.2008 “Kodi Zgjedhor i Republikës së Shqipërisë”, i ndryshuar, dhe nenit 129 të Kodit të Procedurave Administrative,

V E N D 0 S I:

1. Të ndreqë gabimin material të evidentuar në lidhjen 1 të vendimit nr. 491, datë 28.05.2013, konkretisht:
1.a.  QV 4456, QV 44561, QV 4458, QV 44581, QV 4459, QV 44591, renditen si qendra votimi të  ZAZ 83, faqja 172 e lidhjes 1 të vendimit të KQZ nr. 491, datë 28.05.2013.
1.b.  QV 4473, renditet si qendër votimi e ZAZ 85, faqja 174 e lidhjes 1 të vendimit të KQZ nr. 491, datë 28.05.2013.

1.c. QV 4456, QV 44561, QV 4458, QV 44581, QV 4459, QV 44591, dhe QV 4473, të cilat renditen respektivisht në ZAZ cituar në pikat 1.a dhe 1.b, hiqen nga renditja si qendra votimi të ZAZ 84, faqja 173 e e lidhjes 1 të vendimit të KQZ nr. 491, datë 28.05.2013.

2.  Në lidhjen 1 të vendimit nr. 491, datë 28.05.2013, Qv e numërtuar me nr. 184510, ZAZ 34, do të numërtohet me numër 1845X. 
Ky vendim hyn në fuqi menjëherë.

Kundër këtij vendimi, mund të bëhet ankim në Kolegjin  Zgjedhor të Gjykatës së Apelit Tiranë, brenda pesë ditëve nga shpallja e tij.

   Nr.509 i Vendimit
           Data 05.06.2013 e Vendimit         Ora 18.00 e vendimit

Për ndreqjen e gabimit material në vendimin nr. 491, datë 10.06.2011 “Për miratimin e sasisë së fletëve të votimit që do të prodhohen për çdo qendër votimi, për zgjedhjet për Kuvendin të datës 23 Qershor 2013”

